
GOUVÈNÈ CUOMO ANONSE KAT (4) LÒT KONTE KI AFEKTE NAN OURAGAN SANDY KALIFYE TOU POU 
JWENN ÈD NAN ASISTANS PIBLIK FEDERAL 

 

Jodi a, Gouvènè Andrew M. Cuomo te anonse kat (4) lòt konte jwenn apwobasyon kounye a pou jwenn 
finansman siplemantè nan Pwogram Asistans Piblik FEMA. Konte Orange, Putnam, Sullivan ak Ulster 
kalifye kounye a pou èd sa a. 
 

Gouvènè Cuomo di konsa, “Ouragan Sandy te frape Eta New York depi de (2) semèn, epi nou kontinye 
wè gwo konsekans ouragan sa a ki dire lontan nan pwent sid Hudson Valley. Mwen di mèsi pou Prezidan 
Obama ak FEMA poutèt yo ogmante asistans federal pou kat (4) konte sa yo.” 
 

Nan dat 30 oktòb, Prezidan Obama te satisfè demann Gouvènè Cuomo pou yon deklarasyon federal pou 
katastwòf pou sèt (7) konte: Bronx, Kings, Nassau, New York, Richmond, Queens ak Suffolk. Nan dat 2 
novanm, Gouvènè Cuomo te anonse de (2) lòt konte Rockland ak Westchester, te jwenn apwobasyon 
pou resevwa asistans federal pou katastwòf akòz Ouragan Sandy. Nan dat 12 novanm, Gouvènè Cuomo 
te anonse konte Orange, Putnam, Sullivan ak Ulster te jwenn apwobasyon pou èd nan Asistans 
Endividyèl Federal.  
 

Men konte ki kalifye pou Asistans Endividyèl ak Piblik: Bronx, Kings, Nassau, New York, Orange, Putnam, 
Richmond, Rockland, Queens, Suffolk, Sullivan, Ulster ak Westchester.  
 

Tout 13 konte yo kalifye pou ranbousman federal pou aksyon ijan yo te pran pandan ak imedyatman 
apre yon katastwòf pou pwoteje lavi moun ak pwopriyete, ranmasaj debri, reparasyon enfrastrikti ki 
domaje akòz katastwòf la, sistèm wout, sant kontwòl dlo, bilding piblik ak ekipman, sèvis piblik, epi pak 
ak rekreyasyon. 
 

Pwogram Asistans Piblik FEMA bay sibvansyon pou gouvènman Eta a, gouvènman tribi ak gouvènman 
lokal ak sèten òganizasyon non-komèsyal prive pou mezi pwoteksyon pou ijans ak reparasyon, 
modènizasyon ak ranplasman enfrastrikti domaje yon fason pou kominote kapab bay repons pi vit ak 
retounen nan aktivite yo apre gwo katastwòf ak ijans Prezidan an deklare. 

